
1. ՆԵՐԱԾԱԿԱՆ ՄԱՍ
	Հաշվեքննության հիմքը

	ՀՀ հաշվեքննիչ պալատի 2023 թվականի հուլիսի 27-ի թիվ 104-Ա որոշում։


	Հաշվեքննության օբյեկտը

	Հայաստանի Հանրապետության առողջապահության նախարարություն։


	Հաշվեքննության առարկան

	2023 թվականի պետական բյուջեի վեց ամիսների մուտքերի ձևավորման և ելքերի իրականացման կանոնակարգված գործունեություն։


	Հաշվեքննության չափանիշները

	«Բնակչության բժշկական օգնության և սպասարկման մասին» ՀՀ օրենք, «ՀՀ բյուջետային համակարգի մասին» ՀՀ օրենք, «Գանձապետական համակարգի մասին» ՀՀ օրենք, «Հանրային հատվածի կազմակերպությունների հաշվապահական հաշվառման մասին» ՀՀ օրենք, ՀՀ կառավարության 2004 թվականի մարտի 4-ի «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման մասին» թիվ 318-Ն որոշում, ՀՀ կառավարության 2022 թվականի դեկտեմբերի 29-ի «ՀՀ 2023 թվականի պետական բյուջեի կատարումն ապահովող միջոցառումների մասին» թիվ 2111-Ն որոշում, ՀՀ կառավարության 2018 թվականի հունիսի 11-ի «Հայաստանի Հանրապետության առողջապահության նախարարության կանոնադրությունը հաստատելու մասին» թիվ 728-Լ որոշում, ՀՀ ֆինանսների նախարարի 2019թ. մարտի 13-ի թիվ 254-Ն հրաման և այլ իրավական ակտեր:

	
Հաշվեքննությունն 
ընդգրկող ժամանակաշրջանը

	
2023 թվականի հունվարի 1-ից 2023 թվականի հունիսի 30-ը ներառյալ։

	Հաշվեքննության կատարման ժամկետը
	2023 թվականի օգոստոսի 1-ից 2023 թվականի հոկտեմբերի 31-ը ներառյալ: 

	
	

	Հաշվեքննության մեթոդաբանությունը

	Հաշվեքննությունն իրականացվել է «Հաշվեքննիչ պալատի մասին» ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության գործող մեթոդաբանությունների,  ՀՀ պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցի  համաձայն: 
Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում,  դիտարկում, հարցում, արտաքին հաստատում, վերլուծական ընթացակարգ, վերահաշվարկ և վերակատարում ընթացակարգերը։ 

	
	

	Հաշվեքննությունն իրականացրած կառուցվածքային 
ստորաբաժանում
	Հաշվեքննությունն իրականացվել է ՀՀ հաշվեքննիչ պալատի երրորդ վարչության կողմից, որի աշխատանքները համակարգում է ՀՀ հաշվեքննիչ պալատի անդամ Գագիկ Բարսեղյանը։




2. Հապավումների ցանկ
ՀՀ                                             Հայաստանի Հանրապետություն
ՀՊ                                            ՀՀ հաշվեքննիչ պալատ
ԱՆ                                            ՀՀ առողջապահության նախարարութուն
ՊԱԳ                                         Պետական առողջապահական գործակալություն
ԱԱՊ                                          Առողջության առաջնային պահպանում
ԱՐՄԵԴ                                      Առողջապահական էլեկտրոնային համակարգ
ԲԿ                                             Բժշկական կազմակերպություն 
HP-008                            	ԱՐՄԵԴ-ում ներառված պետական պատվերի շրջանակներում կատարված                  աշխատանքներն ըստ բուժհիմնարկների
HP-011 	ԱՐՄԵԴ-ում ներառված պետական պատվերի շրջանակներում կատարված աշխատանքներն ըստ բյուջետային ծրագրերի եւ բժշկական ծառայությունների տեսակների
MI001                                      	ԱՐՄԵԴ-ում ներառված վճարովի հիմունքով մատուցված ծառայությունների վերաբերյալ հաշվետվություն
TI001                                               ԱՐՄԵԴ-ում ներառված Եկամուտների վերաբերյալ հաշվետվություն 

3. ԱՄՓՈՓԱԳԻՐ
ԱՆ-ում 2023 թվականի պետական բյուջեի վեց ամիսների մուտքերի ձևավորման և ելքերի իրականացման կանոնակարգված գործունեության նկատմամբ իրականացված հաշվեքննությունում ուշադրության են արժանի հետևյալ հիմնական փաստերը. 
1. Պետության կողմից երաշխավորված անվճար և արտոնյալ պայմաններով բժշկական օգնության ու սպասարկման ծառայությունների գների մասով՝
1.1 չի գործել ծառայությունների գնագոյացման հանձնաժողովը,
1.2 չեն պահպանվել ծառայությունների գների հաստատման իրավական ակտով սահմանված պահանջները,
արդյունքում՝ ծառայությունները ձեռք են բերվել իրավամեթոդաբանական հիմնավորումներ չունեցող գներով (Մանրամասները ներկայացված են սույն եզրակացության VI բաժնի 6.3-րդ մասում)։ 
2. Նախարարության կողմից չի պահպանվել «Հանրային հատվածի կազմակերպությունների հաշվապահական հաշվառման մասին» ՀՀ օրենքի 6-րդ հոդվածի 1-ին մասով սահմանված պահանջը, համաձայն որի «Կազմակերպությունները պարտավոր են հաշվապահական հաշվառումը վարել հաշվապահական հաշվառման ոլորտը կարգավորող օրենսդրության պահանջներին համապատասխան հաշվապահական հաշվառում վարելու հնարավորություն ընձեռող համակարգչային ծրագրերով»:
3. Նախարարության կողմից չի ապահովվել ՀՀ կառավարության 2011 թվականի «Պետության կողմից երաշխավորված անվճար բժշկական օգնություն և սպասարկում իրականացնող` առևտրային կազմակերպությունների ֆինանսատնտեսական հաշվետվության օրինակելի ձևը հաստատելու մասին» № 1058-Ն որոշման 2.1-րդ կետով սահմանված պայմանագրերում ֆինանսատնտեսական հաշվետվություն ներկայացնելու պարտավորության ամրագրման պահանջը:
4. Պետական բյուջեի կատարման հաշվետվությունների մասով.
Ամբուլատոր-պոլիկլինիկական բժշկական օգնության ծառայություններ միջոցառման ԱՆ ՊԱԳ կողմից հաստատված հաշվետվությունների ծավալը կազմել է 13,935,325.5 հազ. դրամ, իսկ ՀՀ ֆինանսների նախարարություն ներկայացված ֆինանսական հաշվետվության համաձայն փաստացի ծախսը կազմել է 13,905,132.4 հազ. դրամ։ Արդյունքում՝ 30,193.1 հազ. դրամի չափով հաշվետվություններում խեղաթյուրված են փաստացի ծախսը և կրեդիտորական պարտքերը (Մանրամասները ներկայացված են սույն եզրակացության VII բաժնում)։


4 ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐ
ՀՀ հաշվեքննիչ պալատի 2023 թվականի սեպտեմբերի 6-ի թիվ ՀՊԵ/01/697-2023 գրությամբ հաշվեքննության համար էական նշանակություն ունեցող հարցերի վերաբերյալ հաշվեքննության օբյեկտից պահանջվել են տեղեկություններ և պարզաբանումներ: Նշված գրությանն ի պատասխան հաշվեքննության օբյեկտը հայցված 2023թ. վեց ամիսների փաստացի ծախսի մասով ներկայացված գումարի անալիտիկ տվյալների վերաբերյալ (ըստ շահառուների (նշելով անձի իդենտիֆիկացիոն համարը, ծառայության մատուցման սկիզբ, ավարտ), կազմակերպությունների,  ծառայությունների ծածկույթի (քառանիշ կոդ) և ծառայության անվանման/տեսակի (յոթանիշ կոդ)) տեղեկատվությունը տրամադրել է ոչ ամբողջական, թերի, իսկ վճարովի սկզբունքով իրականացված ծառայությունների մասով նույն տեղեկատվությունն ԱՐՄԵԴ համակարգում ոչ բոլոր կազմակերպությունների կողմից է ներկայացված։ Ընդ որում, ներկայացված հաշվետվությունների արժանահավատության մեջ հնարավոր չէ համոզվել: Այսպես՝ 2023 թվականի վեց ամիսների ընթացքում վճարովի սկզբունքով իրականացված ծառայությունների ընդհանուր գումարը, համաձայն ԱՐՄԵԴ համակարգի MI001 հաշվետվության, կազմել է 14,189,574.0 հազ. դրամ, այն դեպքում, երբ նույն ժամանակաշրջանում պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների մատուցման մասով, ընդունված  կատարողականներով գումարը կազմել է 52,517,211.8 հազ. դրամ[footnoteRef:1]:   [1:  նշված գումարն արտահանվել է ԱՐՄԵԴ համակարգի HP011 հաշվետվությունից։] 

[bookmark: _GoBack]Այդ տեղեկատվության բացակայությունն սահմանափակել է ծառայությունների ձեռքբերման պայմանագրերի շրջանակում պետական բյուջեից կատարված վճարումների օրինականության, այդ թվում՝ հնարավոր կրկնակի վճարումների (միևնույն ծառայության դիմաց թե պետական բյուջեից, թե վճարովի հիմունքներով իրականացված վճարումների) ռիսկի վերաբերյալ կարծիքի ձևավորման հնարավորությունը: 
ՀՀ 2023 թվականի պետական բյուջեի վեց ամիսների կատարման հաշվեքննության արդյունքում որպես ռիսկային խնդիր է դիտարկվել պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գների, ապահովագրական գումարների և ապահովագրավճարների հաշվարկների հետ կապված հարցերը: 





5. ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐԸ 

 «ՀՀ 2023 թվականի պետական բյուջեի մասին» ՀՀ օրենքի «Առողջապահություն» բաժնում առողջապահության նախարարության  ծրագրերի ֆինանսավորման համար տարեկան պլանով նախատեսվել է 140,255,554.70 հազ. դրամ, իսկ ճշտված պլանով սահմանվել է 136,345,953.04 հազ. դրամ:
Հաշվետու ժամանակաշրջանի՝ առաջին կիսամյակի, ճշտված պլանը կազմել է 65,083,953.3 հազ. դրամ, դրամարկղային ծախսը՝ 56,335,569.0 հազ.դրամ, փաստացի ծախսը՝ 61,208,102.1 հազ.դրամ: Կատարման տոկոսը ժամանակահատվածի ճշտված պլանի նկատմամբ կազմել է 86.56%: Նախարարության ծրագրերի ֆինանսական ցուցանիշները ներկայացված են  աղյուսակ 1-ում։
Աղյուսակ 1
                                                                                                                                             Հազ. դրամ
	Ծրագրի անվանումը 
	Առաջին կիսամյակի պլան
	Առաջին կիսամյակի ճշտված պլան
	Փաստ   /դրամարկղային ծախս/
	Փաստացի ծախս

	
	Ընդամենը
	66,798,091.40
	65,083,953.34
	56,335,569.03
	61,208,102.10

	1003
	Հանրային առողջության պահպանում
	6,461,338.20
	4,361,338.20
	2,977,477.30
	2,185,310.08

	1015
	Սոցիալական փաթեթների ապահովում
	0.00
	5,250.00
	4,212.00
	5,034.00

	1053
	Առողջապահության համակարգի արդիականացման և արդյունավետության բարձրացման ծրագիր
	3,212,030.20
	3,108,018.40
	1,710,745.48
	2,000,784.47

	1099
	Առողջության առաջնային պահպանում
	13,888,793.10
	13,888,793.10
	12,658,602.73
	14,110,935.13

	1110
	Այլընտրանքային աշխատանքային ծառայություն
	2,220.00
	2,220.00
	1,260.00
	1,560.00

	1126
	Առողջապահության ոլորտում պետական քաղաքականության մշակում, ծրագրերի համակարգում և մոնիտորինգ
	1,864,320.70
	1,882,308.14
	981,796.34
	1,144,598.13

	1142
	Դատաբժշկական և ախտաբանաանատոմիական ծառայություններ
	219,588.00
	219,588.00
	214,470.00
	244,416.00

	1188
	Դեղապահովում
	2,071,000.00
	2,071,000.00
	1,121,484.56
	1,405,060.77

	1191
	Խորհրդատվական, մասնագիտական աջակցություն և հետազոտություններ
	147,000.00
	147,000.00
	92,258.05
	120,186.65

	1200
	Մոր և մանկան առողջության պահպանում
	9,632,791.10
	9,632,791.10
	8,816,878.40
	9,608,938.90

	1201
	Շտապ բժշկական օգնություն
	2,434,228.20
	2,434,228.20
	2,291,921.64
	2,513,358.44

	1202
	Ոչ վարակիչ հիվանդությունների բժշկական օգնության ապահովում
	9,214,106.40
	9,214,106.40
	8,699,489.56
	9,824,988.86

	1207
	Սոցիալապես անապահով և առանձին խմբերի անձանց բժշկական օգնություն
	16,593,144.60
	17,059,780.90
	15,792,008.97
	16,906,643.87

	1208
	Վարակիչ հիվանդությունների կանխարգելման ծրագիր
	1,057,530.90
	1,057,530.90
	972,964.00
	1,136,286.80



Համաձայն ԱՆ 2023թ. 1-ին կիսամյակի եկամուտների վերաբերյալ հաշվետվության՝ եկամուտները կազմել են 293,723.25 հազ.դրամ՝ ծրագրված 378,185.30 հազ. դրամի դիմաց։ Կատարողականը կազմել է 77,67%: 
Եկամուտների վերաբերյալ ֆինանսական ցուցանիշները ներկայացված են աղյուսակ 2-ում։
Աղյուսակ 2
	Խմբի և ենթախմբի անվանումները
	Առաջին կիսամյակի փաստացի (հազար դրամ)
	Առաջին կիսամյակի ծրագրված (հազար դրամ
	Կատարման տոկոս

	Ընդամենը
	293,729.25
	378,185.30
	77.67

	Պետական տուրքեր, որից՝
	217,764.96
	211,870.0.0
	44.49

	1
	Անվտանգության բնագավառում լիցենզիաներ տալու համար
	28,352.05
	174,960.00
	57,58

	2
	Դեղերի, բժշկական սարքերի, առարկաների, գործիք պետական գրանցման համար
	24,810.00
	29,000.00
	85.55

	3
	Առողջապահության բնագավառում լիցենզիա
	155,976.91
	160,049.80
	97.46

	4
	Դեղերի, դեղանյութերի, դեղաբուսական
	8,356.00
	14,175.50
	58.95

	5
	Պատշաճ գործունեության հավաստագիր տալու համար
	270.00
	0.00
	0

	Շահաբաժիններ բաժնետիրական ընկերություններում
	75,875.65
	0.00
	0

	Այլ կատեգորիաներում չդասակարգված ընթացիկ տրանսֆերտներ
	88.64
	0.00
	0



6. 
ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ  ՎԵՐԱԲԵՐՅԱԼ ԳՐԱՌՈՒՄՆԵՐ

6.1 «ՀՀ հանրային հատվածի կազմակերպությունների հաշվապահական հաշվառման մասին» ՀՀ օրենքով նախատեսված համակարգին անցման վերաբերյալ
Նախարարության կողմից չի պահպանվել «Հանրային հատվածի կազմակերպությունների հաշվապահական հաշվառման մասին» ՀՀ օրենքի 6-րդ հոդվածի 1-ին մասով սահմանված պահանջը, համաձայն որի «Կազմակերպությունները պարտավոր են հաշվապահական հաշվառումը վարել հաշվապահական հաշվառման ոլորտը կարգավորող օրենսդրության պահանջներին համապատասխան հաշվապահական հաշվառում վարելու հնարավորություն ընձեռող համակարգչային ծրագրերով»:
Հիմք ընդունելով «Հանրային հատվածի կազմակերպությունների հաշվապահական հաշվառման մասին» ՀՀ օրենքի 24-րդ հոդվածի 5-րդ մասը՝ 2014 թվականի հուլիսի 23-ին ՀՀ ֆինանսների նախարարի թիվ 463-Ն հրամանով հաստատվել է հանրային հատվածի կազմակերպությունների կողմից հանրային հատվածի հաշվապահական հաշվառման նոր համակարգին անցման ժամանակացույցը, համաձայն որի ԱՆ-ի մասով հաշվապահական հաշվառման նոր համակարգին անցման հաշվետու ժամանակաշրջանի սկիզբ է սահմանվել 2017 թվականի հունվարի 1-ը:
Հաշվեքննությամբ արձանագրվել է, որ Նախարարությունն առայժմ անցում չի կատարել  հաշվապահական հաշվառման նոր համակարգին:
Հաշվեքննության օբյեկտի դիրքորոշումը՝ ՀՀ հաշվեքննիչ պալատի 2022թ. դեկտեմբերի 22-ի թիվ 258-Ա որոշմամբ` ՀՀ առողջապահության նախարարությունում 2022 թվականի պետական բյուջեի տարեկան կատարման հաշվեքննության արձանագրությամբ արդեն իսկ արձանագրվել է «Հանրային հատվածի կազմակերպությունների հաշվապահական հաշվառման մասին» ՀՀ օրենքի 6-րդ հոդվածի 1-ին մասի պահանջի կատարման անհրաժեշտությունը, վերջինիս մասով ներկայացվել է պարզաբանում, որ սահմանված կետի պահանջը մասամբ կատարված է: Ներկա պահին իրականացվում են ծրագրային ամբողջական կարգաբերման և ներդրման աշխատանքներ, որոնք նախատեսվում է իրականացնել մինչև 2023 թվականի ավարտ և 2024 թվականի հունվարի 1-ից:
Հաշվեքննողի մեկնաբանությունը՝ Ընդունվել է ի գիտություն, ներդրման և կարգաբերման ընթացքի վերաբերյալ աշխատանքները կուսումնասիրվեն հետագա հաշվեքննությունների ընթացքում:


6.2 Պետության կողմից երաշխավորված անվճար բժշկական օգնություն և սպասարկում իրականացնող` առևտրային կազմակերպությունների ֆինանսատնտեսական հաշվետվողականության վերաբերյալ
Առկա է անհամապատասխանություն ՀՀ կառավարության 2011թ. «Պետության կողմից երաշխավորված անվճար բժշկական օգնություն և սպասարկում իրականացնող` առևտրային կազմակերպությունների ֆինանսատնտեսական հաշվետվության օրինակելի ձևը հաստատելու մասին» թիվ 1058-Ն որոշման 2.1-րդ կետի պահանջների մասով՝ պայմանագրերում ֆինանսատնտեսական հաշվետվություն ներկայացնելու պարտավորության ամրագրումը նախարարության կողմից չի ապահովվել:
ՀՀ կառավարության 2011 թվականի հուլիսի 28-ի «Պետության կողմից երաշխավորված անվճար բժշկական օգնություն և սպասարկում իրականացնող` առևտրային կազմակերպությունների ֆինանսատնտեսական հաշվետվության օրինակելի ձևը հաստատելու մասին» թիվ 1058-Ն որոշման 2-րդ կետով սահմանվել է, որ՝
«1) պետության կողմից երաշխավորված անվճար բժշկական օգնություն և սպասարկում իրականացնող բժշկական կազմակերպությունները վերոնշյալ որոշման 1-ին կետով հաստատված օրինակելի ձևով կազմված հաշվետվությունները (եռամսյակային պարբերականությամբ` աճողական) ՀՀ առողջապահության նախարարություն են ներկայացվում մինչև յուրաքանչյուր եռամսյակին հաջորդող ամսվա 25-ը, իսկ տարեկան հաշվետվությունները` մինչև հաշվետու տարվան հաջորդող տարվա փետրվարի 25-ը,
2) ՀՀ առողջապահության նախարարությունը կազմակերպությունների տարեկան հաշվետվություններն ամփոփում և տեղադրում է ՀՀ առողջապահության նախարարության պաշտոնական կայքէջում մինչև հաշվետու տարվան հաջորդող տարվա մարտի 31-ը»:
Նույն որոշման 2.1-րդ կետով հանձնարարվել է ՀՀ առողջապահության նախարարին ապահովել ֆինանսատնտեսական հաշվետվություն ներկայացնելու պարտավորության ամրագրումը պետության կողմից երաշխավորված անվճար բժշկական օգնության և սպասարկման ծառայությունների մատուցման վերաբերյալ պայմանագրերում:
Հաշվեքննությամբ արձանագրվել է, որ Նախարարության կողմից օրինակելի ձևով սահմանված պայմանագրերում վերը նշված որոշման 2.1-րդ կետով հանձնարարված ֆինանսատնտեսական հաշվետվություն ներկայացնելու պարտավորությունն ամրագրված չէ։ 
Հաշվեքննության օբյեկտի դիրքորոշումը՝ Պետության կողմից երաշխավորված անվճար բժշկական օգնություն և սպասարկում իրականացնող բժշկական կազմակերպությունների 2023թ. վեց ամսվա հաշվետվությունները չեն հրապարակվել Առողջապահության նախարարության կողմից, քանի որ ՀՀ կառավարության 2011թ. «Պետության կողմից երաշխավորված անվճար բժշկական օգնություն և սպասարկում իրականացնող` առևտրային կազմակերպությունների ֆինանսատնտեսական հաշվետվության օրինակելի ձևը հաստատելու մասին» թիվ 1058-Ն որոշմամբ կիսամյակային հաշվետվությունների հրապարակման պահանջ սահմանված չէ, իսկ 1058-Ն որոշման 2.1-ին կետի պահանջի մասով նշեմ, որ պետության կողմից երաշխավորված անվճար բժշկական օգնություն և սպասարկում իրականացնող բժշկական կազմակերպությունների հետ կնքվող պայմանագրի 2.2.3 կետով սահմանված է հաշվետվությունների ներկայացման պահանջ, այն է` «2.2.3. ներկայացնել սույն պայմանագրի N 2 հավելվածով նշված ծրագրերին համապատասխան առանձին հանձնման-ընդունման արձանագրություններ և հաշվարկային փաստաթղթեր, ինչպես նաև իր կողմից իրականացվող գործունեության վերաբերյալ Նախարարի կողմից և այլ իրավական ակտերով (մասնավորապես` 1058-Ն որոշում) սահմանված հաշվետվություններ, ձևեր և տեղեկանքներ,»:
Հաշվեքննողի մեկնաբանությունը՝  ՀՀ կառավարության 2011թ. հուլիսի 28-ի թիվ 1058-Ն որոշման 2.1 կետով սահմանվել է ֆինանսատնտեսական հաշվետվություն ներկայացնելու պարտավորության ամրագրումը կնքված պայմանագրերում, ինչն ԱՆ-ի կողմից չի կատարվել։  Ինչ վերաբերում է հաշվեքննության օբյեկտի՝  պետության կողմից երաշխավորված անվճար բժշկական օգնություն և սպասարկում իրականացնող բժշկական կազմակերպությունների հետ կնքվող պայմանագրի հիշատակված կետին, ապա այն կարգավորվում է պայմանագրի N 2 հավելվածում նշված ծրագրերին ներկայացվող համապատասխան հաշվետվությունների կազմման և ներկայացման կարգերին: 

6.3 Բժշկական օգնության և սպասարկման գների հաստատման կարգի վերաբերյալ
Առկա է անհամապատասխանություն ՀՀ կառավարության 2004թ. մարտի 4-ի N 318-Ն որոշմամբ սահմանված «Բժշկական օգնության և սպասարկման գների հաստատման կարգի» և նախարարի կողմից հրամանով հաստատված գների միջև, այսինքն, ՀՀ առողջապահության նախարարությունում պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման գործառույթը չի իրականացվում սահմանված կարգով:
,«Բնակչության բժշկական օգնության և սպասարկման մասին» ՀՀ օրենքի 44-րդ հոդվածի 2-րդ մասի համաձայն «Պետական բյուջեի միջոցների հաշվին իրականացվող՝ բնակչության առողջության պահպանման և բարելավման ծրագրերի շրջանակում պետության կողմից երաշխավորված անվճար և արտոնյալ պայմաններով բժշկական օգնության և սպասարկման ֆինանսավորման կարգը, բժշկական օգնության և սպասարկման և բժշկական պարագաների փոխհատուցման կարգը, տրամադրվող բժշկական օգնության և սպասարկման ծավալները, պայմանագրային գումարների հաշվարկման, պայմանագրերում փոփոխությունների կատարման և ֆինանսավորման սկզբունքները, մատուցվող ծառայությունների գների հաստատման կարգը, պետության կողմից երաշխավորված արտոնյալ պայմաններով բժշկական օգնության և սպասարկման կազմակերպման կարգը, բժշկական օգնություն և սպասարկում ստանալու իրավունք ունեցող շահառուների շրջանակը, պետության կողմից երաշխավորված անվճար և արտոնյալ պայմաններով բժշկական օգնության և սպասարկման նպատակով բնակչության հերթագրման կարգը, պետության կողմից երաշխավորված անվճար և արտոնյալ պայմաններով նորագույն և թանկարժեք տեխնոլոգիաներով մատուցվող բժշկական օգնության և սպասարկման ծառայությունների փոխհատուցման կարգը, բժշկական սարքավորումների և գործիքների կենտրոնացված կարգով ձեռքբերման ու բաշխման կարգը, բժշկական կազմակերպություններում պետական պատվերի տեղադրման կարգը հաստատում է Կառավարությունը»:
ՀՀ կառավարության 2004թ. մարտի 4-ի «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման մասին» թիվ 318-Ն որոշման 2-րդ կետի 2-րդ ենթակետով սահմանվել է, որ «բնակչությանը պետության կողմից երաշխավորված անվճար և արտոնյալ պայմաններով հիվանդանոցային ու արտահիվանդանոցային, հանրային առողջապահական և առողջապահական հարակից ծառայությունների նորմատիվները, ինչպես նաև միջինացված և տարբերակված (ըստ տարածաշրջանների) գները` ըստ բժշկական օգնության և ծառայությունների առանձին տեսակների, հաստատում է ՀՀ առողջապահության նախարարը...»: 
ՀՀ-ում բժշկական օգնության և սպասարկման ծառայությունների գների և նորմատիվների գնագոյացման գործառույթը կարգավորվում է ՀՀ կառավարության թիվ 318-Ն որոշմամբ հաստատված հավելված 2-ի 15-րդ, 17-րդ և 18-րդ կետերով, համաձայն որոնց՝
· [bookmark: _Hlk112707729][bookmark: _Hlk114754254][bookmark: _Hlk112707470]«15. ՀՀ տվյալ տարվա պետական բյուջեով առողջապահության ոլորտի համապատասխան ծրագրերի գծով նախատեսված միջոցների սահմաններում պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գները և նորմատիվները, ապահովագրական գումարը և ապահովագրավճարը հաստատվում են մշտական գործող գնագոյացման հանձնաժողովի (այսուհետ՝ հանձնաժողով) կողմից իրականացված հաշվարկների հիման վրա:»,
· «Հանձնաժողովը պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գների, ապահովագրական գումարների և ապահովագրավճարների հաշվարկներն իրականացնում է ՀՀ տվյալ տարվա պետական բյուջեով առողջապահության ոլորտի համապատասխան ծրագրերի գծով նախատեսված միջոցների սահմաններում՝ հիմք ընդունելով ՀՀ առողջապահության նախարարի կողմից հաստատված բժշկատնտեսագիտական ուղեցույցները, իսկ դրանց բացակայության դեպքում՝ հանձնաժողովի կողմից ուսումնասիրված տվյալ բժշկական ծառայությունների համար գործող միջին շուկայական գները, ակտուարական հաշվարկները, ինչպես նաև բժշկական կազմակերպությունների, մասնագիտական միությունների, հասարակական կազմակերպությունների կողմից ներկայացված առաջարկները»:
· «Հանձնաժողովը բժշկական օգնության և սպասարկման ծառայությունների գները հաշվարկում է ՀՀ առողջապահության նախարարի կողմից հաստատված բժշկական ծառայությունների գների հաշվարկման մեթոդաբանությամբ սահմանված կարգով»:
Վերը նշված ՀՀ կառավարության որոշմամբ սահմանված պահանջների շրջանակներում ԱՆ կողմից հաստատվել են ՀՀ առողջապահության նախարարի հետևյալ հրամանները՝
1. [bookmark: OLE_LINK1]ՀՀ առողջապահության նախարարի 2019թ. մարտի 25-ի «Պետության կողմից փոխհատուցվող հիվանդանոցային բժշկական ծառայությունների գների հաշվարկման մեթոդաբանությունը, հիվանդությունների ախտորոշման և բուժման ընթացքում կիրառվող անհրաժեշտ ծառայությունների, դեղերի և բժշկական նշանակության այլ ապրանքների վերաբերյալ տվյալների ներկայացման ձևաչափը, պետության կողմից երաշխավորված անվճար և արտոնյալ պայմաններով բժշկական օգնություն և սպասարկում իրականացնող կազմակերպությունների ֆինանսատնտեսական գործունեության ցուցանիշները հաստատելու մասին» թիվ 713-Լ հրամանը,
2. ՀՀ առողջապահության նախարարի 2022թ. փետրվարի 23-ի «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման հանձնաժողովի  անհատական կազմը հաստատելու մասին» թիվ 793-Ա հրամանը,
3. ՀՀ առողջապահության նախարարի 2022թ. ապրիլի 28-ի «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման հանձնաժողովի  աշխատակարգը հաստատելու մասին» թիվ 1808-Ա հրամանը։
ՀՊ-ի 2023թ. հունիսի 9-ի թիվ ՀՊԵ/01/487-2023 և սեպտեմբերի 6-ի թիվ ՀՊԵ/01/697-2023 գրություններով ԱՆ-ում պետական բյուջեի երեք և վեց ամիսների հաշվեքննությունների շրջանակներում հայցվել էր տեղեկատվություն պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման հանձնաժողովի կողմից կատարված աշխատանքների իրականացման վերաբերյալ։ Ընդ որում, ՀՊ-ի 2023թ. սեպտեմբերի 6-ի թիվ ՀՊԵ/01/697-2023 գրությամբ հայցվել էր նաև տեղեկատվություն հանձնաժողովի նիստերի արձանագրությունների վերաբերյալ՝ շեշտելով հանձնաժողովի կողմից աշխատանքներ իրականացրած չլինելու դեպքում նշել պատճառները։ Վերոնշյալ գրություններին ի պատասխան ԱՆ-ն հայտնել էր, որ պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման հանձնաժողովի նիստեր 2023թ. առաջին և երկրորդ եռամսյակներում չեն գումարվել:
Վերոգրյալ խնդիրներն արձանագրվել են նաև Նախարարությունում 2022 թվականի պետական բյուջեի տարեկան կատարման հաշվեքննության շրջանակներում։
Այսպիսով, կարելի է փաստել, որ 2023թ. 1-ին կիսամյակի ավարտի դրությամբ գնագոյացման հանձնաժողովը գործունեություն չի ծավալել, հետևաբար բժշկական ծառայությունների գներն առ այսօր չեն հաստատվում ՀՀ կառավարության վերը նշված որոշմամբ սահմանված մեթոդաբանությամբ: 
Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման գործառույթը սահմանված կարգով իրականացվելու վերաբերյալ դեռևս առկա է անհամապատասխանություն բժշկական օգնության և սպասարկման ծառայությունների գների և նորմատիվների գնագոյացման գործառույթը կարգավորող, վերը նշված, ՀՀ կառավարության թիվ 318-Ն որոշմամբ հաստատված հավելված 2-ի 15-րդ, 17-րդ և 18-րդ կետերով սահմանված պահանջների հետ:
Հաշվեքննության օբյեկտի դիրքորոշումը՝ Պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գների հաշվարկները իրականացվել են համաձայն կառավարության 2004 թվականի մարտի 4-ի թիվ 318-Ն որոշմամբ հաստատված 2-րդ հավելվածի III գլխի 17-րդ կետով հաստատված կարգի, մասնավորապես  հաշվի առնելով հիվանդանոցային ծառայությունների համար տվյալ բժշկական ծառայությունների համար գործող միջին շուկայական գները: 
Ներկայումս առողջության համապարփակ ապահովագրության ներդրման աշխատանքների շրջանակներում իրականացվում են բժշկական ծառայությունների ծախսերի ակտուարական հաշվարկների և ծավալների գնահատման և դրանց հիման վրա հաստատված մեթոդաբանությամբ գների հաշվարկման աշխատանքներ:
Միաժամանակ հայտնում եմ, որ Հաշվեքննիչ պալատի 27.07.2023 թվականի թիվ  106-Ա որոշմամբ հաստատված «ՀՀ առողջապահության  նախարարությունում 2023 թվականի պետական բյուջեի  երեք ամիսների  կատարման հաշվեքննության  արդյունքների  վերաբերյալ» ընթացիկ եզրակացության շրջանակներում արձանագրված առաջարկների հիման վրա առողջապահության նախարարության կողմից կազմվել է միջոցառումների 	ժամանակացույց՝ բժշկական օգնության և սպասարկման ծառայությունների գների փոփոխությունները և նոր ծառայությունների գների հաստատումը սկսած 2023 թվականի սեպտեմբեր ամսվանից պետք է ընդունվեն բացառապես առողջապահության նախարարությունում գործող գնագոյացման հանձնաժողովի կողմից հաստատվելուց հետո:
Հաշվեքննողի մեկնաբանությունը՝ Ընդունվել է ի գիտություն:


7. ԽԵՂԱԹՅՈՒՐՈՒՄՆԵՐԻ  ՎԵՐԱԲԵՐՅԱԼ ԳՐԱՌՈՒՄՆԵՐ
ՀՀ առողջապահության նախարարության կողմից իրականացվող «Առողջության առաջնային պահպանում» ծրագրի (1099) «Ամբուլատոր-պոլիկլինիկական բժշկական օգնության ծառայություններ» (1099-11001) միջոցառում

Առկա է անհամապատասխանություն ՀՀ ֆինանսների նախարարի 13.03.2019թ. թիվ 254-Ն հրամանով հաստատված «Հիմնարկի կատարած բյուջետային ծախսերի և բյուջետային պարտքերի մասին» (ձև Հ-2) և «Հիմնարկի դեբիտորական, կրեդիտորական պարտքերի և պահեստավորված միջոցների մասին» (ձև Հ-4) հաշվետվություններում փաստացի ծախսերի և կրեդիտորական պարտքերի արտացոլման պահանջների մասով:
Նշված անհամապատասխանությամբ 30,193.1 հազար դրամի չափով խեղաթյուրվել են վերը նշված հաշվետվությունների ցուցանիշները (Փաստացի ծախսը):
ԱՆ կողմից ՀՀ ֆինանսների նախարարություն ներկայացված հաշվետվությունների համաձայն 2023թ. ընթացքում «Ամբուլատոր-պոլիկլինիկական բժշկական օգնության ծառայություններ» ծրագիր միջոցառման իրականացման նպատակով ՀՀ պետական բյուջեի «Տարեկան ճշտված պլանով» նախատեսվել է հատկացնել 29,807,005.3 հազ. դրամ: 2023 թվականի 1-ին կիսամյակի ճշտված պլանը կազմել է 13,660,127.4 հազ. դրամ, դրամարկղային ծախսը` 12,481,111.7 հազ․ դրամ, փաստացի ծախսը՝ 13,905,132.4 հազ. դրամ: Համաձայն դեբիտորական և կրեդիտորական պարտքերի հաշվետվություն Ձև 4-ի՝ տարեսկզբին դեբիտորական պարտքեր առկա չեն, կրեդիտորական պարտքը կազմել է 1,061,521.3 հազ. դրամ, իսկ հաշվետու ժամանակահատվածի վերջում (առ 30.06.2023թ.) կրեդիտորական պարտքը կազմել է 2,485,542.0 հազ. դրամ:
Միջոցառման իրականացման համար ԱՆ և 373 ԲԿ-ների միջև կնքվել են պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների մատուցման պայմանագրեր՝ 29,793,021.6 հազ. դրամ գումարով (09.06.2023թ. ԱՆ թիվ 2929-Լ հրաման): 
01.01.2023-30.06.2023թթ. ԲԿ-ների կողմից ներկայացված և ՊԱԳ-ի կողմից հաստատված կատարված աշխատանքների ծավալները կազմել են 13,935,325.5 հազ. դրամ, սակայն ԱՆ կողմից ՀՀ ֆինանսների նախարարություն ներկայացված հաշվետվությունների համաձայն ՀՀ 2023 թվականի պետական բյուջեի 1-ին կիսամյակի ծախսերի վերաբերյալ հաշվետվությունում փաստացի ծախսը կազմել է 13,905,132.4 հազ. դրամ, այսինքն փաստացի ծախսը (կատարված աշխատանքները) 30,193.1 հազ. դրամի չափով պակաս է ներկայացված ՀՀ 2023թ. պետական բյուջեի 1-ին կիսամյակի ծախսերի վերաբերյալ հաշվետվությունում: 16.12.2022թ. մինչև 31.12.2022թ. ԲԿ-ների կողմից կատարված աշխատանքների ծավալը /ընդունված կատարողականներ/ կազմել են 1,061,834.4 հազ. դրամ, սակայն ՀՀ ֆինանսների նախարարություն ներկայացված ՀՀ 2023 թվականի պետական բյուջեի 1-ին կիսամյակի ծախսերի վերաբերյալ հաշվետվությունում տարեսկզբի կրեդիտորական պարտքը արտացոլվել է 313.1 հազ. դրամով պակաս՝ 1,061,521.3 հազ. դրամ: Կատարված աշխատանքների դիմաց իրականացված վճարումները չեն գերազանցել պայմանագրերով նախատեսված համամասնությունների սահմանաչափերը:
Հաշվեքննության օբյեկտի դիրքորոշումը՝ Ֆինանսների նախարարություն (LSREP) համակարգով ներկայացվող  2023 թվականի առաջին կիսամյակի պետական բյուջեի ծախսերի վերաբերյալ հաշվետվության փաստացի ծախսերում հաշվեքննությամբ արձանագրված  շեղումը պայմանավորված է 2023 թվականի հունվարի 1-ից «Հիվանդանոցային պայմաններում արտահիվանդանոցային բժշկական օգնություն (emergency)» ծառայության «Ամբուլատոր-պոլիկլինիկական բժշկական օգնության ծառայություններ» միջոցառումից դուրս գալու և «Անհետաձգելի բժշկական օգնության ծառայություններ» միջոցառման մեջ ընդգրկմամբ և 2022 թվականին ամբուլատոր-պոլիկլինիկական բուժօգնության շրջանակներում «Հիվանդանոցային պայմաններում արտահիվանդանոցային բժշկական օգնություն (emergency)» ենթամիջոցառման 16.12.22-31.12.22 թվականին առաջացած պարտքը «Ամբուլատոր-պոլիկլինիկական բժշկական օգնության ծառայություններ» (1099-11001) միջոցառման մեջ հաշվարկելուց։ 1099-11001 միջոցառման «Անհետաձգելի բժշկական օգնության ծառայություններ» (1202-11002) միջոցառման մեջ հաշվառման փոփոխությունը նախատեսվում է իրականացնել ինն ամիսների ՀՀ պետական բյուջեի ծախսերի վերաբերյալ հաշվետվության շրջանակներում։
Հաշվեքննողի մեկնաբանությունը՝ Ընդունվել է ի գիտություն:

 Ի պատասխան Հաշվեքննիչ պալատի 2023թ. սեպտեմբերի 26-ի թիվ ՀՊԵ/01/734-2023 գրության՝ ԱՆ-ն 2023թ. հոկտեմբերի 3-ի գրությամբ տրամադրել է «ՀՀ առողջապահության նախարարությունում 2023թ. պետական բյուջեի երեք ամիսների կատարման հաշվեքննության արդյունքների վերաբերյալ» ընթացիկ եզրակացությամբ Հաշվեքննիչ պալատի կողմից ներկայացված առաջարկությունների կատարման ընթացքի, ինչպես նաև արձանագրված անհամապատասխանությունների, խեղաթյուրումների վերացման, առաջարկությունների իրականացման վերաբերյալ ստորև ներկայացված տեղեկատվությունը: 

Տեղեկատվություն հաշվեքննության առարկայի գծով նախորդ ընթացիկ եզրակացությունում Հաշվեքննիչ պալատի կողմից ներկայացված առաջարկությունների կատարման ընթացքի վերաբերյալ
	№
	ՀՊ առաջարկություններ
	Հաշվեքննության օբյեկտի դիրքորոշումը 
	Ծանոթագրություն

	
	
	Ընդունելի է/ Ընդունելի չէ
	Կատարված է/ Ընթացքում է
	Պարզաբանում / Բացատրություն
	ՀՊ մեկնաբանությունը

	1
	ՀՀ կառավարության 2004 թվականի մարտի 4-ի N 318‑Ն որոշմամբ սահմանված բժշկական օգնության և սպասարկման գների հաստատման կարգի պահանջները կատարելու և ոլորտում ծառայությունների համար կիրառվող գների իրավամեթոդաբանական հիմնավորումները հնարավոր սեղմ ժամկետներում ապահովելու համար:
	ԸՆԴՈՒՆԵԼԻ Է
	ԸՆԹԱՑՔՈՒՄ Է
	Հաշվեքննիչ պալատի  27.07.2023 թվականի թիվ  106-Ա   որոշմամբ հաստատված «ՀՀ առողջապահության  նախարարությունում 2023   թվականի   պետական բյուջեի  երեք ամիսների  կատարման   հաշվեքննության  արդյունքների  վերաբերյալ» ընթացիկ եզրակացության հիման վրա միջոցառումների, դրանց կատարման ժամկետների և պատասխանատու ստորաբաժանումների վերաբերյալ պլան:
	ԿԱՏԱՐՎԱԾ ՉԷ
(Տես սույն եզրակացության 6.3-րդ կետը)

	2
	Ձեռնարկել միջոցներ էլեկտրոնային  առողջապահական համակարգում առկա տվյալներն, այդ թվում՝  նախորդ ժամանակաշրջաններին վերաբերվող անալիտիկ տվյալներն (ըստ շահառուների) արտածելու հնարավորությունները կատարելագործելու, առկա սահմանափակումները վերացնելու ուղղությամբ:
	ԸՆԴՈՒՆԵԼԻ ՉԷ
	
	«Արմեդ» էլեկտրոնային առողջապահության համակարգում առկա տեղեկատվության արտահանման սահմանափակումները կատարված են օրենսդրության պահանջներին համապատասխան
	Հաշվեքննության օբյեկտի պարզաբանումն չի ընդունվում, քանի որ ՀՊ առաջարկությունը վերաբերվում է ԱՐՄԵԴ-ում արդեն իսկ ներբեռնված տվյալներն ինքնաշխատ եղանակով (համակարգչային տարբեր ծրագրերով, օրինակ՝ MS Excell ձևաչափով) արտածելու հնարավորությանը, ինչը որ ներկա պահին հնարավոր է կատարել, ուղղակի ոչ ինքնաշխատ եղանակով, այլ ամեն մի շահառուի վերաբերյալ առանձին (անջատ) տարբերակով: Այս մասով օրենսդրության սահմանափակումների վերաբերյալ խոսք չի կարող լինել, որովհետև առաջարկությունը վերաբերվում է անալիտիկ տվյալները տիրապետողների հնարավորությունների կատարելագործմանը:  

	3
	Ձեռնարկել միջոցներ ԱՐՄԵԴ-ում ինքնաշխատ եղանակով համապատասխան կապ ապահովելու ՀՀ առողջապահության նախարարի հրամանով սահմանվող յոթանիշ և քառանիշ ծածկագրերի ծածկույթների և մուտքագրվող կատարողականներում նշված բուժծառայության անվանումների և գների միջև:
	ԸՆԴՈՒՆԵԼԻ Է
	Ներկայումս բժշկական կազմակերպությունների կողմից կատարողականները մուտքագրվում են «Արմեդ» էլեկտրոնային առողջապահության համակարգ ներանցված, ՀՀ առողջապահության նախարարի հրամանով սահմանված յոթանիշ և քառանիշ ծածկագրերով
	Միաժամանակ աշխատանքներ են տարվում 2024 թվականի համար ՀՀ առողջապահության նախարարի «Բնակչությանը պետության կողմից երաշխավորված անվճար և արտոնյալ պայմաններով արտահիվանդանոցային, հիվանդանոցային բժշկական օգնության և սպասարկման, դժվարամատչելի ախտորոշիչ հետազոտությունների նորմատիվները և միջինացված  գները, փոխհատուցման առանձնահատկությունները և բժշկական օգնության և սպասարկման ծառայությունների և ծածկույթների ցանկերը հաստատելու մասին» հրամանի ձևաչափի փոփոխության ուղղությամբ, մասնավորապես` բժշկական ծառայությունների գները և յոթանիշ ծածկագրերը մեկ հավելվածում ընդգրկելու ուղղությամբ
	Կատարման ընթացքը կներկայացվի հաջորդիվ հաշվեքննություններով



Տեղեկատվություն հաշվեքննության առարկայի գծով նախորդ ընթացիկ եզրակացությունում Հաշվեքննիչ պալատի կողմից արձանագրված անհամապատասխանությունների վերացման վերաբերյալ։
	№
	ՀՊ կողմից արձանագրված անհամապատասխանություն / խեղաթյուրում
	Հաշվեքննության օբյեկտի դիրքորոշումը
	Ծանոթագրություն
(ՀՊ մեկնաբանությունը)

	
	
	վերացված է/ վերացված չէ/ ընթացքում է
	Պարզաբանում / Բացատրություն
	

	1
	Առկա է անհամապատասխանություն ՀՀ կառավարության 2004 թվականի մարտի 4-ի N 318-Ն որոշմամբ հաստատված գների և նորմատիվների հաստատման կարգի և ԱՆ նախարարի կողմից հրամանով հաստատված գների միջև, այսինքն, ՀՀ առողջապահության նախարարությունում պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների գնագոյացման գործառույթը չի իրականացվում սահմանված կարգով:
	ՎԵՐԱՑՎԱԾ ՉԷ
	Ներկայումս առողջության համապարփակ ապահովագրության ներդրման աշխատանքների շրջանակներում իրականացվում են ապահովագրական ծառայությունների ծավալների և դրանց գնագոյացման, ծախսերի ակտուարական հաշվարկների և ծավալների գնահատման համար տվյալների հավաքագրում:	
	ՎԵՐԱՑՎԱԾ ՉԷ
(Տես սույն եզրակացության 6.3-րդ կետը)

	2
	Առկա է անհամապատասխանություն ՀՀ ֆինանսների նախարարի 13.03.2019թ. թիվ 254-Ն հրամանի պահանջների մասով:
Հաշվետու ժամանակաշրջանի համար (01.01.2023-31.03.2023թթ.) բժշկական կազմակերպությունների կողմից ներկայացված և պետական առողջապահական գործակալության կողմից հաստատված կատարված աշխատանքների ծավալները կազմել են 6,605,451.8 հազ. դրամ, սակայն ՀՀ Ֆինանսների նախարարություն ներկայացված ՀՀ 2023 թվականի պետական բյուջեի 1-ին եռամսյակի ծախսերի վերաբերյալ հաշվետվությունում Փաստացի ծախսը արտացոլված է 6,575,637.2 հազ. դրամ, այսինքն փաստացի ծախսը (կատարված աշխատանքները) 29,814.6 հազ. դրամի չափով պակաս են ներկայացված ՀՀ 2023 թվականի պետական բյուջեի 1-ին եռամսյակի ծախսերի վերաբերյալ հաշվետվությունում: Նշված անհամապատասխանությամբ 29,814.6 հազ. դրամի չափով խեղաթյուրվել է վերը նշված հաշվետվությունների ցուցանիշները:
	ԸՆԹԱՑՔՈՒՄ Է
	Նշված անհաամապատասխանությունները կապված են 2023 թվականի հունվարի 1-ից 1223 «Հիվանդանոցային պայմաններում արտահիվանդանոցային բժշկական օգնություն (emergency)» ենթամիջոցառման «Ամբուլատոր-պոլիկլինիկական բժշկական օգնության ծառայություններ» ծրագրից դուրս գալու և «Անհետաձգելի բժշկական օգնության ծառայություններ» ծրագրում ընդգրկվելու հետ: Անհամապատասխանությունները կշտկվեն սույն թվականի երրորդ եռամսյակում
	ՎԵՐԱՑՎԱԾ ՉԷ

	Առկա է անհամապատասխանություն ՀՀ առողջապահության նախարարի 23.01.2023թ. թիվ 290-Լ հրամանի հավելված 2-ով սահմանված (ինչպես նաև 01.02.2023թ. թիվ 469-Լ և 08.02.2023թ. թիվ 615-Լ հրամանների փոփոխություններ) բժշկական ծառայությունների յոթանիշ ծածկագրերի ծածկույթների ցանկի մասով: 
Յոթանիշ ծածկագրերի ծածկույթների ցանկերի համադրմամբ պարզվել է, որ 0707306, 0711131, 0711041 և 0711042 ծածկագրերով իրականացված ծառայությունները բացակայում են առողջապահության նախարարի 24.01.2023թ. թիվ 290-Լ հրամանի,  ինչպես նաև 01.02.2023թ. թիվ 469-Լ և 08.02.2023թ. թիվ 615-Լ հրամանների փոփոխությունների հավելված 2-ում ներկայացված յոթանիշ ծածկագրեով ծառայությունների ծածկույթների ցանկից:
	
	Նշված ծառայությունների ծածկագրերից 0707306 ծածկագիրն ավելացվել է 2023 թվականի փետրվարի 8-ի «Հայաստանի Հանրապետության առողջապահության նախարարի 2023 թվականի հունվարի 24-Ի N 290–Լ հրամանում    փոփոխություններ կատարելու մասին» No  615–Լ, իսկ 0711131, 0711041 և 0711042 ծածկագրերն ավելացվել են 2023 թվականի մարտի 16-ի «Հայաստանի Հանրապետության առողջապահության նախարարի 2023 թվականի հունվարի 24-Ի N 290–Լ հրամանում    փոփոխություններ կատարելու մասին» No 1300–Լ հրամանով: Վերոնշյալ լրացումները պայմանավորված են եղել Արմեդ» էլեկտրոնային առողջապահության համակարգում ինքնաշխատ եղանակով հաշվարկվող գումարների ճշգրիտ հաշվարկման (բժշկական կազմակերպության կողմից սպասարկվող ազգաբնակչության տարիքային կազմից, թույլատրված ծառայությունների տեսակներից և կադրային հագեցվածությունից կախված) և տեխնիկական խնդիրներից խուսափելու անհրաժեշտությունից
	ՎԵՐԱՑՎԱԾ Է

	4
	Առկա է անհամապատասխանություն ՀՀ առողջապահության նախարարի 23.01.2023թ. «2023 թվականի պետության կողմից երաշխավորված անվճար և արտոնյալ պայմաններով բժշկական օգնության և սպասարկման պայմանագրային գործընթացի կանոնակարգման և կազմակերպությունների պայմանագրային գումարների հաստատման մասին» թիվ 263-Լ հրամանի պահանջների նկատմամբ, մասնավորապես՝ բժշկական կազմակերպությունների հետ համապատասխան պայմանագրեր չկնքելու պարագայում ընդունվել են կատարողականներ (Մանրամասն նկարագրված է ՀՊ 27.07.2023թ. թիվ 106-Ա որոշմամբ հաստատված ընթացիկ եզրակացության 6.3.1 կետում):
	ԸՆԹԱՑՔՈՒՄ Է
	Անհամապատասխանությունների շտկման ուղղությամբ կատարվող աշխատանքներն ընթացքի մեջ են` նախապատրաստվում է ՀՀ առողջապահության նախարարի 23.01.2023թ. «2023 թվականի պետության կողմից երաշխավորված անվճար և արտոնյալ պայմաններով բժշկական օգնության և սպասարկման պայմանագրային գործընթացի կանոնակարգման և կազմակերպությունների պայմանագրային գումարների հաստատման մասին» թիվ 263-Լ հրամանի փոփոխության նախագիծ և այդ փոփոխության հետ կապված նախատեսվում է համապատասխան համաձայնագրերի կնքում բժշկական կազմակերպությունների հետ:
	ՎԵՐԱՑՎԱԾ ՉԷ



9. ԱՌԱՋԱՐԿՈՒԹՅՈՒՆՆԵՐ

ՀՀ առողջապահության նախարարությանը՝ ձեռնարկել միջոցներ.
1. ՀՀ կառավարության 2004 թվականի մարտի 4-ի N 318‑Ն որոշմամբ սահմանված բժշկական օգնության և սպասարկման գների հաստատման կարգի պահանջները կատարելու և ոլորտում ծառայությունների համար կիրառվող գների իրավամեթոդաբանական հիմնավորումները հնարավոր սեղմ ժամկետներում ապահովելու համար, 
2. ՀՀ առողջապահության նախարարի հրամանով սահմանվող բուժծառայության անվանումների յոթանիշ և քառանիշ ծածկագրերի ծածկույթների, ինչպես նաև դրանց համար սահմանված գները մեկ հավելվածում ընդգրկելու ուղղությամբ։
3. Սույն ընթացիկ եզրակացության Հետհոսկողական գործընթաց բաժնում ներառված, սակայն հաշվեքննության օբյեկտի կողմից դեռևս չընդունված առաջարկները շարունակում են մնալ արդիական։

«Հաշվեքննիչ պալատի մասին» ՀՀ օրենքի 38-րդ հոդվածի 4-րդ մասով սահմանված պահանջի համապատասխան՝ Ծրագրային կետում նշված հաշվեքննության օբյեկտի ղեկավարը պարտավոր է մեկամսյա ժամկետում հաշվեքննիչ պալատին տրամադրել ընթացիկ եզրակացությունում արձանագրված անհամապատասխանությունների, խեղաթյուրումների վերացման, առաջարկությունների իրականացման և ընթացիկ եզրակացությանը վերաբերող այլ գրավոր տեղեկատվություն:


 Գագիկ Բարսեղյան ____________________
Հաշվեքննիչ պալատի անդամ 
«31» հոկտեմբերի 2023 թվական
ՀՀ հաշվեքննիչ պալատ,
Մ.Բաղրամյան 19, Երևան
Հայաստանի Հանրապետություն

